
GOUVÈNÈ CUOMO ANONSE GAP INC. POU ELAJI OPERASYON NAN KONTE DUTCHESS AVÈK 1,200 

NOUVO DJÓB 

 

Detayan mondyal te chwazi New York sou lòt lokasyon yo; pral envesti $96 milyon dola nan sant 

distribisyon Fishkill li a 

 

 

Gouvènè Andrew M. Cuomo jodia te anonse ke Gap Inc., yon detayan spesyalize ke yo rekonèt nan 

mond lan, ap elaji sant distribisyon l nan Fishkill, konte Dutchess, e li pral kreye jiska 1,200 nouvo djòb 

sou senk pwochen ane yo. Gap Inc. te konsidere lòt lokasyon yo nan Etazini pou pwojè elajisman an, 

men finalman chwazi pou envesti ak devlope nan Eta New York. 

 

“Desizyon Gap Inc. pou envesti nan etablisman Fishkill - epi pote jiska 1,200 travay la sou senk pwochen 

ane yo - se yon lòt siy ke ekonomi New York an mouvman,” Gouvènè Cuomo te deklare. “Nan fè 

patenarya avèk sektè prive a, administrasyon nou an ap atire enterè renouvle nan konpayi yo kap 

chèche pou elaji, e kòm yon rezilta New York pami eta ki alatèt nan peyi a pou kwasans travay depi 

resesyon an. Anons jodia se prèv ke apwòch sa ap delivre rezilta pou Nouyòkè yo, e map rete tann pou 

m wè l kondwi ekonomi rejyonal pou ane kap vini yo.” 

 

Senyò Vis Prezidan Global Logistics pou Gap Inc. Shawn Curran te deklare, “Nou fyè de katòz ane istwa 

nou an kòm yon anplwayè nan Fiskill, New York. Kòm Gap Inc. kontinye grandi nap elaji kapasite 

distribisyon nòdès nou an nan envestisman enfrastrikti. Avèk $96 milyon dola nan envestisman kapital 

ak adisyon 1,200 nouvo djòb nan dat jen 2019, Fishkill pral kontinye pou l yon priyorite pou nou. Kanpis 

Sant distribisyon Fishkill nou an sèvi kòm yon wòl esansyèl a kliyan nou yo nan tout nòdès e nou kontan 

avèk opòtinite kwasans pou kominote a.” 

 

Gap Inc., sa ki bati yon etablisman 2.3 milyon pye kare, yon sant distribisyon $162 milyon dola nan 

Fishkill plis pase yon deseni de sa, planifye pou envesti $96 milyon dola nan renovasyon ak elajisman 

sant sa a, enkli acha nouvo machinri ak ekipman, sa ki gen rapò a nouvo operasyon deplasman nan 

etablisman an ak pou sipòte kwasans konpayi an. Pou garanti gwo envestisman sa ak pwojè kreyasyon 

travay, Devlopman Empire State ap bay konpayi an jiska $12 milyon dola nan kredi taks ki baze sou 

pèfòmans, sa ki lye dirèkteman nan kreyasyon travay ak angajman envestisman. Anplis, Ajans 

Devlopman Endistriyèl Konte Dutchess ap elaji kontra taks nan peman ki egziste deja, sa ki pral egalman 

baze sou pèfòmans anba nouvo kontra, e Gap Inc., pral kalifye pou egzansyon taks sou lavant ansanm 

avèk asistans fòmasyon anplwaye. 

 

Prezidan Devlopman Empire State, PDG & Komisyonè Kenneth Adams te deklare, “Gap Inc. se yon lidè 

mondyal nan endistri komès andetay ak angajman l pou devlope sant distribisyon l la nan Eta New York 

souliye klima biznis sou lidèchip Gouvènè a. Kreyasyon 1,200 nouvo djòb pral bay yon ogmantasyon 

fòmidab nan ekonomi konte Dutchess e li pral solidifye anplis prezans Gap ak patenarya nan kominote 

a.” 

 

Egzekitif Konte Dutchess Marcus J. Molinaro te deklare, “Kreyasyon travay ak devlopman ekonomi an se 

pi gwo priyorite nou. Envestisman enpòtan Gap Inc. nan Konte Dutchess ranfòse epi sekirize distribisyon 

endistri regwoupe sa nan Hudson Valley, pandan lap kreye plizyè santèn travay nan Konte Dutchess. 

Andepi ensètitid nan ekonomi an, chomaj nan konte Dutchess rete pi ba pase eta ak nan peyi a. 

Elajisman sa bay yon ogmantasyon ekonomik enpòtan pou kominote a ak opòtinite travay pou rezidan 

nou yo.” 

 

Senatè Terry Gipson te deklare, “1,200 bon travay lokal ki pral kreye nan etablisman Gap Inc. nan Fishkill 

se yon gwo egzanp nan fè envestisman entelijan nan konpayi yo ki vle grandi nan kominote nou an. 

Rann li abòdab pou viv ak pou fè biznis nan New York se pi gwo priyorite nou. Mwen felisite efò 

Gouvènè a ki pral pèmèt Gap Inc. pou fè angajman enpòtan sa nan Konte Dutchess e mwen rete angaje 

pou m travay avèk li ansanm avèk reprezantan lokal nou an pou kontinye kreye travay lokal ak fè 

ekonomi an ale delavan.” 

 

Majistra Vilaj Fishkill James J. Miccio te deklare, “Tout sa ki kapab ede pote travay nan Fishkill ak Konte 

Dutchess se yon gwo bagay. Gap Inc. te yon bon vwazen e nou reyèlman enpasyan pou n kontinye yon 

relasyon alontèm avèk konpayi an.” 

 

Sipèvizè Vilaj Fishkill Robert LaColla te deklare, “Nou rekonèt kijan fado taks tipik nan New York anpeche 

kreyasyon travay nan eta. Nou rekonesan pou n wè administrasyon Gouvènè ap travay pou soulaje fado 

sa pou pèmèt Gap Inc. devlope biznis yo la nan Fishkill.” 

 

Catherine A. Maloney, Prezidan ak PDG Kòporasyon Devlopman Ekonomik Konte Dutchess te deklare, “Li 

te rekonpansan pou travay sou pwojè sa e mwen kontan paske Gap Inc. chwazi Konte Dutchess pou 

elajisman yo. Kolabore avèk patnè devlopman ekonomik lokal ak eta pou ransable ansanm yon pake 

mezi ankourajman atiran konpayi an pou fè envestisman an nan Konte Dutchess. Ogmantasyon enpòtan 

nan travay pral ede re-anime ekonomi pati sid Dutchess ak gen yon enpak pozitif sou biznis lokal yo.” 

 

Charles Daniels III, Prezidan Ajans Devlopman Endistriyèl Konte Dutchess te deklare, “Nou te kontan 

anpil paske nou te yon manm nan ekip konte ak eta ki te mete ansanm yon pake rekonpans finansye ki 

pral pote nouvo envestisman kapital enpòtan ak travay nan Konte Dutchess. Envestisman inisyal $162 

milyon dola Gap Inc. nan Konte Dutchess nan ane 1999 te youn nan pwojè prive nan eta ki nan ane sa te 

lakoz yo te peye ekivalan taks a lekòl lokal, ponpye, bibliyotèk, ak jiridiksyon taks vil la jiska dat de 

preske $18 milyon dola. Nou apresye angajman renouvle yo nan kominote nou an.” 

